
Inatsisartut Suleriaasianni § 36, imm. 1 naapertorlugu Naalakkersuisunut apeqqut imaattoq 
matumuuna saqqummiuppara: 
 
Naalakkersuisunut apeqqut:  
 
”Nunatsinni takornarianik angallassinissamut angallatinut akuersisussaanermut 
akisussaaneq sumiippa aamma akuersissuteqartarnermi inatsit suna tunngaviua?” 
(Inatsisartunut ilaasortaq Josef Motzfeldt, Inuit Ataqatigiit) 
 
 
Tunngavilersuut: 
Takornariaqarnerup ullumikkornit annertunerusumik maani nunaqartunit aningaasarsiornikkut 
tapertarineqalernissaa siunnerfiuvoq. 
Taamaattoq takornariarlutik tikittut nunatsinni angallanneqarnissamut periarfissaat killeqarput. 
Angallatit angallassissutitut atorneqartussatut akuerineqarnissaat Danmarkimi imaani angallanermut 
aqutsisoqarfimmit - Søfartsstyrelse – isumagineqartarpoq. 
 
Taamaattoq takornartaanngilaq takornarianik angalatitseqatigiit nunanit allaneersut nammineq 
takornariartitaminnik angallatinik pullattakkanik ammaannartunik killilersugaarpasinngitsumik 
angallassisinnaasut. 
 
Angallasisinnaanermut aalajangersagaq ataaseq atuuppa? Taava assersuutigalugu Targa 35-p 
angallatillu pullattakkap ammaannartup qulit/aqqaneq-marluk angullugit ilaasoqarsinnaanerisa 
piyumasaqaatitigut suna assigiinngissutigaat? 
 


